
1. Almennt 
Markmið með samningi þessum er að staðfesta 
samkomulag milli Þekkingar hf., hér eftir nefnt 
þjónustusali, og þjónustukaupa, um vefhýsingu og 
tölvupóstþjónustu. 

2. Gjaldskrá og greiðsluskilmálar 
Reikningar fyrir almenna þjónustu skv. samningi þessum, 
skulu gefnir út í lok hvers mánaðar vegna þjónustu þess 
mánaðar, nema um annað sé sérstaklega samið. Eindagi 
skal vera 21 dagur eftirfarandi mánaðar. Verðskrá fylgir 
neysluvísitölu. Þjónustusali gerir sérstakan reikning vegna 
þjónustuverka sem falla utan þjónustusamnings þessa. 
Verði vanskil á greiðslum af hálfu þjónustukaupa er 
Þjónustusala heimilt að krefjast vanskilavaxta samkvæmt 
meðaltali dráttarvaxta banka og sparisjóða. Samningur 
þessi fellur sjálfkrafa úr gildi við gjaldþrot annars hvors 
samningsaðila. 

3. Þjónustuverk og umsjón 
Þjónustusali vinnur þjónustuverk sem ekki falla undir 
samninginn fyrir þjónustukaupa í tímavinnu samkvæmt 
nánara samkomulagi. 

4. Ábyrgð Þjónustusala 
Þjónustusali ber ábyrgð á að öll þjónusta fyrirtækisins 
samræmist þessum samningi. Ef Þjónustusali er í vafa um 
framkvæmd einstakra atriða samningsins skal hafa samráð 
við tengilið þjónustukaupa. 
Þjónustusala er heimilt að fela undirverktaka að 
framkvæma einstaka þjónustuþætti samkvæmt samningi 
þessum að undagengnu samþykki þjónustukaupa. Slíkt 
leysir þjónustusala ekki undan skuldbindingum sínum skv. 
samningi þessum. 
Bótaskylda þjónustusala á grundvelli ábyrgðar samkvæmt 
samningi þessum takmarkast við þær fjárhæðir sem 
þjónustukaupi hefur greitt til þjónustusala síðustu 12 
mánuði af gildistíma samningsins að undanþegnum 
stofnkostnaði vegna búnaðar. 

5. Ábyrgð þjónustukaupa 
Þjónustukaupa ber að láta þjónustusala vita um allar 
tæknilegar breytingar sem gerðar eru á þeim gögnum sem 
hýst eru hjá þjónustusala. 

6. Takmörkun ábyrgðar 
Þjónustusali ber ekki ábyrgð á afleiðingum sem rekja má til 
þess að ekki hafi verið hægt að sinna þjónustu svo fremi 
sem hægt sé að sýna fram á að það megi rekja til 
óviðráðanlegra eða ófyrirséðra orsaka (force majeure) t.d. 
viðskiptahamla, flutningsskaða, eldsvoða, verkfalla eða 
farsóttar. 
Þjónustusali ber í engu tilviki ábyrgð á neins konar óbeinu 
eða afleiddu tjóni þar á meðal glötuðum ágóða eða 
ráðgerðum sparnaði. 

Þjónustusali ber ekki ábyrgð á tjóni sem kann að verða 
vegna gagnataps, né skaða sem rekja má til breytinga á 
veituspennu eða rafmagnstruflana og annarra 
utanaðkomandi áfalla sem búnaðurinn verður fyrir. 
Þjónustusali er ekki bótaskyldur vegna tjóns sem orsakast 
af vali þjónustukaupa á búnaði frá þriðja aðila eða tjóns 
sem er afleiðing rangrar notkunar þjónustukaupa eða 
þriðja aðila á kerfinu, né vegna galla eða bilunar í hug- eða 
vélbúnaði. 

7. Öryggismál 
Þjónustusali er vottaður skv. staðlinum ISO-27001 um 
stjórnun upplýsingaöryggis og grundvallast því þjónustan á 
þeim staðli eftir því sem við á. 
Þjónustukaupi telst ábyrgðaraðili í skilningi laga nr. 
77/2000 um persónuvernd og meðferð persónuupplýsinga, 
með síðari breytingum, að því er varðar efni sem hann 
leggur til í samræmi við viðauka við samning þennan og 
áður nefnd lög ná yfir, enda leiði ekki annan skilning af 
lögunum. Þjónustusali telst eftir atvikum vinnsluaðili skv. 
sömu lögum vegna vinnslu efnis sem þjónustukaupi leggur 
til skv. samningi þessum. 

8. Aðkoma ytri aðila 
Ef óskað er eftir því að utanaðkomandi aðilar tengist inn á 
kerfi þjónustukaupa skal það vera eftir fyrirfram 
skilgreindri tengileið sem þjónustukaupi og þjónustusali 
koma sér saman um að sé nægjanlega örugg fyrir kerfi 
þjónustukaupa. Þjónustusali skal útvega aðstöðu fyrir 
skilgreinda aðila til þess að vinna við eða taka út kerfi 
þjónustukaupa.  

9. Trúnaður 
Allir starfsmenn Þjónustusala undirrita heit um 
þagnarskyldu um allt það er varðar hagi viðskiptavina 
Þjónustusala og um önnur atriði sem þeir fá vitneskju um í 
starfi sínu og leynt skulu fara samkvæmt lögum, s.s. lögum 
um persónuvernd nr. 77/2000, fyrirmælum þjónustukaupa 
og eðli málsins. Þessi þagnarskylda gildir bæði meðan 
starfsmenn vinna samkvæmt samningi þessum og eins eftir 
að þeir hætta að vinna samkvæmt honum. Þjónustusali 
ábyrgist að starfsmenn sínir verði upplýstir um þessa 
ábyrgð. Á sama hátt ábyrgist þjónustukaupi þagmælsku 
varðandi málefni Þjónustusala sem hann kann að komast 
að vegna framkvæmdar samnings þessa. Ákvæði um 
trúnað gilda áfram þótt til samningsslita eða uppsagnar 
komi. 

10. Samningsform og umfang 
Þjónustuskuldbindingar samkvæmt samningi þessum taka 
gildi frá og með þeirri dagsetningu sem greiðslur fyrir 
þjónustu hefjast. 
Samningurinn gildir í 6 mánuði frá útsendingu fyrsta 
reiknings vegna þjónustu og þar á eftir þangað til annar 
hvor aðili segir honum skriflega upp með 3 mánaða 
fyrirvara sem miðist við mánaðamót. Framsal er óheimilt 

nema með skriflegu samþykki gagnaðila (sjá þó ákvæði 
kafla um ábyrgð Þjónustusala) 
Efni samnings þessa er trúnaðarmál milli þjónustukaupa og 
Þjónustusala þar til báðir aðilar hafa samþykkt annað 
skriflega. 
Breytingar á samningi þessum skulu vera skriflegar. Þær 
taka ekki gildi fyrr en þannig hefur verið frá þeim gengið og 
þær undirritaðar af báðum aðilum. 
Ef um vanskil er að ræða á viðskiptareikningi 
þjónustukaupa hefur þjónustusali heimild til að segja upp 
samningi þessum fyrirvaralaust að undangenginni aðvörun. 
Hægt er að rifta samningnum ef um alvarlegar vanefndir 
annars hvors samningsaðila er að ræða. Riftunin skal studd 
skriflegum rökum. Ef til riftunar eða samningsslita kemur 
skuldbinda aðilar sig til að skila gögnum og búnaði sem 

nánar greinir í viðauka, innan 7 virka daga frá gildistöku 
samningsslita. 

11. Ágreiningsmál, varnarþing 
Komi upp ágreiningur um framkvæmd á samningi þessum 
skulu tengiliðir samningsins leitast við að leysa 
ágreininginn með samkomulagi ef þess er einhver kostur. 
Þjónustukaupi getur ávallt komið ábendingum á framfæri 
við gæðastjóra Þjónustusala 
Aðilar eru skuldbundnir til að standa við allar 
samningsskyldur sínar þótt ágreiningur út af samningi sé 
skotið til gerðardóms eða til almennra dómstóla. 
Mál sem rísa vegna samnings þessa skal reka fyrir 
Héraðsdómi Norðurlands eystra. 

 

12. Gildi samnings 
Samningsskilmálar þessir taka sjálfkrafa gildi við samþykki þjónustukaupa á tilboði þjónustusala fyrir þá þjónustu sem skilgreind 
er í þessum samningi. 
 

Fylgiskjal 1: Þjónustulýsing 

1. Lýsing á samningi: 
Samningsskilmálar gilda fyrir þá þjónustu sem lýst er í 2. grein fylgiskjals þessa.  

2. Lýsing á þjónustu: 

2.1. Vef- og lénahýsing: 
Vef- og lénahýsing innifelur eftirfarandi: 

 Hýsing léna á tveimur nafnaþjónum (DNS) þjónustusala. 

 Hýsing á vefsíðu  

 Afritun vefsins er samkvæmt stöðluðu afritunarferli þjónustusala 

2.2. Tölvupóstur 
Tölvupóstþjónusta innifelur eftirfarandi: 

 Tölvupóstþjónusta POP/IMAP 
o Vírusskönnun og ruslpóstssíun  
o Aðgangur að vefpósti fyrir ósóttan póst 
o Innifalið gagnarými 50Mb fyrir ósóttan póst 

 Tölvupóstþjónusta Exchange 
o Vírusskönnun og ruslpóstssíun 
o Exchange býður upp á hópvinnukerfi þar sem notendur geta m.a. gefið öðrum aðgang að ákveðnum 

eiginleikum t.d. dagatali þar sem hægt er að bóka fundi og þvíumlíkt. 
o Svo lengi sem internetsamband er fyrir hendi þá er hægt að nálgast Exchange þjónustuna hvaðan sem er, 

óháð tölvukosti. 
o Miðlæg hýsing á öllum pósti 
o Afritunartaka á gögnunum skv. stöðluðu afritunarferli þjónustusala 
o Vírusskönnun og ruslpóstssíun . 


